
sinanam tu sikawman na kebalan

yau iku ta taypakan binnus, genikiyan niipil ku seRay nisinanaman ku
tu sikawman nizu temanhulam, wanma suppaRan ku yencumin ya tama ku,
busus ya tina ku, temagsi ti iku tu kuumin tagsian, punangan pa tu
sinanaman tu sikawman na yencumin, ipilan ku tama ku gawka suppaRan
ku kebalan aimi. punangan sinanan tu sikawman na kebalan, Rusiangatu,
pasi zuma ya sikawman zau, melilizaq iku sinanam, temanan saleppaw
matayta ku ti tama ku, mai ti iku tumgez mipil tu tama ku sinanam tu
sikawman na kebalan, nengi nisikawman ku zin na tama Kku.

temuzus tu temagsi ti iku tu kuucung, temud tu sikawman na kebalan
ya patudan, semanu tu galabuan simsugas tu sikawman na kebalan, maw
galizagan, wanaka taytan ku saliyaman nani meRetut ti iku, maRung nani
muwaza gaya, mai pama iku muliyam ay tu sudad na kebalan. ussiq ussigan
na iku na patudan na kebalan temud mazas meliyam, semanu tu tanian
melisaw niliyaman, Rayngu lidam ku, azu Raya lidam ku meliyam,
kasianem iku gaRayngu iku zin na anem ku. ussa wanma Raya ay usepat
tepuluk saliyaman simsukas, yau pama saliyaman tu sasekingan na

nisazemakenan tu sikawman na kebalan. ta tagsian yau pama saliyaman tu

zana satagsian, muwaza sasekingan na gaya, ganamu tuzusan na anem ku
meniz, unnay, siangatu sukaw ti genaRputuy ku mai ti tu hibangan, mai ti tu
sapalanan tu unem, melipay uzusa hibangan deddan, menunu dadusa tasaw
deddanan, pussan ku ti ngidan ku ti sanga, mai ti tu gqalizagan na anem ku
sinanam tu sikawman na kebalan, siangatu ti iku mippes sinanam tu
sikawman na kebalan, ngidan ku lapus, ipilan ku yau zuma ay yencumin
sikawman temagsi ay kaput, galabu pa simsugas meliyam gaya zin na,
kasianem iku mai maytis ’daq niana gaytisn zina amem, semanu iku
timaikuan tu “ padames ka naRin mesukas .

siangatu ti simsuqgas ta sagayaw ay simsugasan, simsugas nani bilbil
anem ku, timangu tuRuz na mala iku tu sagaussiq nangn, melilizaq iku,
melilizg tagsian seRay pinileppaw ku gaya, semanu ya tagsian tu galabu iku
tu zana lawlaw ay simsugasan zin na, gapadames pa iku sinanam, padames
pa nengi nisikawman ku. simsugasan tu sikawman seRay sekingan tu
nisazemakenan tu sikawman mezazaki deddanan, Rayngu ti iku metawa,
temuzus ti tazian nisagay ku, ussiq ti ma anem ku “ padames ka * zin ku.

tuRuz na, mala iku simsugas, mala iku tu nisazemakenan sunking gaya.

